
ᐅᐡᑭᑎᐸᒋᒧᐎᐣ Noront ᒪᒋᑕᐎᐣ ᑲᓂᔑᒪᑕᓄᑭᐗᐨ ᐃᐃᒪ ᑲᑭᓂᑾᓇᑌᐠ ᐃᐡᑯᑌᐎ ᐊᐦᑭᐠ

ᒪᐠᐹᓬᐟᐢ ᑎᐯᐣᒋᑲᐣ 
8: Noront ᓄᑯᒼ 
ᐅᓇᓇᑕᐘᐸᒋᑫᐏᐣ 
ᑲᑭᒥᑲᒧᐘᐨ

 ᓄᑯᒼ ᑭᑭᔑᑐᒥᐣ ᓂᑕᒼ ᑲᑭᒧᓇᐦᐃᑫᔭᐠ ᐃᐃᒪ 
ᒪᐠᐹᓬᐟᐢ ᑎᐯᒋᑲᓂᐠ ᑲᑭᐊᑕᒪᔭᑭᐸᐣ ᑭᓬᐃᑊᐢ 

ᒣᑿᐨ ᐊᐦᑭᐏᐣ 2015᙮

ᐅᑕᓇᐠ ᑭᐱᓇᓇᑕᐘᐸᒋᑲᓂᐘᐣ ᒣᑿᐨ ᑲᑭᐊᑭᐘᑭᐣ 
2002 ᒥᓇ 2011᙮ ᑭᓇᓇᕒᐊᐘᐸᒪᒥᐣ ᐅᓴᐘᐱᑯ 
ᐊᓯᓂᐠ ᒥᓇ ᑲᐘᐱᐡᑭᓯᐘᐨ ᐊᓯᓂᐠ ᒥᑕᐦᐃ ᒋᐊᑌᐠ 
ᑲᐃᔑᓇᑯᓯᐨ ᐊᓯᐣ ᑎᓄᑲᐣ ᑲᑭᒐᑭᓱᐨ ᐊᓯᐣ ᐃᐃᒪᓀᑫ 
ᑲᐃᔑᑭᑫᑕᑯᓯᐘᐨ VMS ᐊᓯᓂᐠ (ᑲᑭᒐᑭᓱᐘᐨ 
ᒥᑕᐦᐃ ᑲᐏᓴᑭᒪᑯᓯᐨ)᙮ ᒋᒥᑲᐘᑲᓀ ᐅᐡᑭ ᐊᓯᓂᐠ 
ᐃᐃᒪ ᑌᑎᐸᐦᐃ ᒪᐠᐹᓬᐟᐢ ᐊᐦᑭᐏᓂᐠ ᑕᓂᓯᓭ 
ᒋᓇᓇᑕᐘᐸᒋᑲᓂᐘᐠ ᐊᓄᑭᐏᐣ ᐃᐃᒪ ᑲᐃᔑ 
ᑭᓂᑿᓇᑌᐠ ᐃᐡᑯᑌ ᐊᐦᑭᐠ᙮

ᑭᔑᐅᓇᒋᑫᒥᓇᐸᐣ ᒋᐊᑲᓯᑭᐣ ᓂᓱ ᐸᑯᓀᐦᐃᑲᓇᐣ 
ᐊᓄᑭᐏᐣ ᐃᐃᒪ ᑌᑎᐸᐦᐃ ᒪᐠᐹᓬᐟᐢ ᐊᐦᑭᐏᓂᐠ 3 
ᐁᔑᑭᑫᒋᑲᑌᐠ VMS ᐊᓯᓂᑲᓇᐣ᙮ ᐃᓂᐍᓂᐘᐣ ᓂᔑᐣ 
ᒧᓇᐦᐃᑲᓇᐣ ᑲᐏᐣ ᑌᐻ ᒋᐅᐣᒋ ᒥᑲᐘᑲᓀᐨ ᐊᓯᐣ, 

ᐃᐃᐍ ᓂᔁ ᑲᑭᒧᓇᐦᐃᑲᓂᐘᐠ ᑭᔑᒥᑲᐘᑲᓀ 18 
ᑕᓱᒥᓯᐟ ᐊᓇᒪᑲᒥᐠ ᐅᓴᐘᐱᑯᐊᓯᓂᐠ ᑲᐃᔑᓇᑯᓯᐨ, 
ᒥᓇ ᑕᑯ 9 ᑕᓱᒥᓯᐟ ᑭᐱᑭᐍᓭ 2᙮0% ᐅᓴᐘᐱᐠ, 
3᙮6% ᑯᑕᐠ ᐅᓴᐘᐱᐠ ᒥᓇ ᑲᐃᓇᑲᓀᓯᐘᐨ 
ᐘᐱᐢᑲᐱᑯᐊᓯᓂᑲᓇᐣᐠ,

ᒪᐘᐨ ᑭᒋᓀᑕᑯᐣ ᐅᐅᐍ ᑲᑭᔑᒥᑭᑲᓂᐘᐠ ᑲᐃᔑᐊᑌᐠ 
ᐍᑎᓀᑫ ᐊᓇᒪᑲᒥᐠ ᒪᐠᐹᓬᐟᐢ 

(ᑎᐸᒋᒧᐏᐣ ᐊᐘᔑᒣ ᒥᓇ ᐸᑭᑭᓇᐣ)

ᐅᐣᑌᕒᐃᔪ ᐅᑭᒪᐏᐣ ᑭᑭᐅᑌᐘᐠ ᐃᐃᒪ ᐁᐢᑯᕒ ᑲᐯᔑᐏᓂᐠ
ᐏᐸᐨ ᑲᒪᒋᓇᑭᓱᐨ ᐅᐠᑐᐳᕒ, ᐊᑯᑭᐠ, 
ᐍᐱᑵ ᒥᓇ Noront ᐅᑭᑭᐅᑌᐦᐊᐘᐣ 

ᐃᐃᒪ ᑲᐃᔑᐊᑌᐠ ᐁᐢᑯᕒ ᑲᐯᔑᐏᐣ ᐃᓂᐍᓂᐘᐣ 
MPP ᐅᐣᑌᕒᐃᔪ ᐅᑭᒪᐏᐣ ᑲᓂᑲᓂᐡᑲᒧᐘᐨ 
ᐊᓄᑭᐏᓇᐣ ᐃᓂᐍᓂᐘᐣ ᑎᓄᑲᐣ ᓄᑕᓯᓂᑫᐏᓇᐣ 
ᒥᓇ ᐊᓂᔑᓂᓂᐏ ᐏᒋᐏᑎᐏᓇᐣ: ᐅᑭᒪ ᒪᔾᑯᓬ 
ᑯᕒᐊᐯᓬ, ᐅᑭᒪ ᑌᐱᐟ ᓯᒧᕒ ᒥᓇ ᐅᑭᒪ ᐱᓬ 
ᒫᕒᐅ᙮

ᐅᑭᒪᑲᐣ ᐳᕒᐅᐢ ᐊᒋᓂᐱᓀᐡᑲᒼ ᒥᓇ ᐅᑭᒪᑲᐣ 
ᑲᓀᓂᔭᐢ ᐘᐸᐢ ᐅᑭᑌᐱᓇᐘᐣ ᐃᓂᐍᓂᐘᐣ ᐅᑭᒪᐣ 
ᑲᑕᑯᔑᓂᓂᐨ, ᐁᐊᑭᓱᐡᑲᒧᐘᐨ ᐊᓂᔑᓂᓂᐏ ᐊᐦᑭᐣ ᐃᐃᒪ 
ᑲᑕᔑᓄᑕᓯᓂᑲᓂᐘᐠ᙮

ᑲᑭᓇᒋᑲᓂᐘᐠ ᐃᐃᐍ ᑲᑭᐱᑭᐅᑌᐘᐨ ᐃᐃᐍ 
ᒋᐘᐸᑕᐦᐊᑲᓀᐘᐨ ᐅᐅᐍᑎᓀᑫ ᓂᑲᓂᐠ ᑲᑭᓂᑿᓇᑌᐠ 
ᐃᐡᑯᑌᐏᐊᐦᑭᐠ ᑫᐊᓂᔑᓇᑯᐠ, ᐁᐘᐸᑕᐦᐃᐍᓇᓂᐘᐠ 
ᑲᐃᔑ ᐱᒥ ᐏᑕᓄᑭᒥᑎᐘᐨ ᑲᓄᑕᓯᓂᑫᐏ ᒪᒋᑕᐘᐨ 
ᒥᓇ ᐃᐡᑯᓂᑲᓇᐣ᙮ ᑲᑭᐱᑭᐅᑌᐘᐨ ᒥᓇ ᐅᑭᐘᐸᑕᓇᐘ 
ᐯᔓᐣᐨ ᐁᐏᑕᓄᑭᒥᑎᐘᐨ ᐊᓄᑭᓇᑲᓇᐠ ᐃᐃᒪ 
ᑲᑕᓇᓄᑭᐘᐨ ᒥᓇ ᐊᐘᔑᒣ ᐊᐱᑕ ᐊᓄᑭᓇᑲᓇᐠ ᐯᔓᐣᐨ 
ᐃᐡᑯᓂᑲᓇᐣ ᐁᐅᐣᒋᐘᐨ ᐊᓂᔑᓂᓂᐏ ᓇᐯᐘᐠ ᒥᓇ 
ᐃᑵᐘᐠ᙮ ᒋᓂᓯᑐᑕᑎᓇᓂᐘᐠ ᒥᓇ ᒋᑭᒋᓀᒋᑲᑌᑭᐣ 
ᑲᐃᔑ ᐊᓂᔑᓂᓂᐏᓇᓂᐘᐠ ᒥᓇ ᒋᐏᑕᓄᑭᒥᑎᓇᓂᐘᐠ 
ᒋᑲᓇᐍᒋᑲᑌᐠ ᐊᐦᑭᐏ ᓇᑲᒋᒋᑫᐏᐣ ᑲᑭᔑᐏᒋᑲᑌᐠ ᐃᐃᒪ 
ᑭᑭᓇᐘᒋᒋᑫᐏ ᓇᓇᑯᒧᐏᔑᒋᑫᐏᐣ ᑲᑭᑐᑕᐠ ᑭᒋᔭᔭᔾ 

ᕒᐋᔾ ᐢᐯᓂᐢ᙮

ᑲᑭᐸᐸᒥᔭᔭᐘᐨ ᑭᑕᑯᓯᒋᑲᑌ ᒋᑭᐅᑌᐘᐨ ᐃᐃᒪ 
ᑲᓂᔑᐊᓴᑲᓀᐘᐨ ᐊᓯᓂᐠ ᑲᑭᒧᓇᐦᐊᑲᓀᐘᐨ ᐘᑲᐦᐃᑲᓂᐠ 
ᐁᑭᐘᐸᑕᐦᐊᑲᓀᐘᐨ ᐊᓯᓂᐣ ᑲᑭᐅᑎᓇᑲᓀᐨ ᐃᐃᒪ 
ᒪᐠᐹᓬᐟᐢ ᒥᑭᑫᐏᓂᐠ, ᒥᓇ ᐁᑭᑐᒋᑲᑌᐠ ᒋᐸᐸᒥᓭᐘᐨ 
ᑲᑭᔑᐸᔭᑯᐱᑌᐠ ᐁᑭᓇᐱᓇᓂᐘᐠ ᒥᑭᓯᐤ ᐘᓴᓴᓂᐠ, 
ᒪᑲᑌᐏ ᑖᕒ ᒥᓇ ᒪᐠᐹᓬᐟᐢ ᓴᑲᐦᐃᑲᓂᐠ᙮ ᑲᑭᑭᒋᓀᑕᑯᐠ 
ᒣᑿᐨ ᑲᑭᐱᑭᐅᑌᐘᐨ ᐁᑭᓂᐸᐏᐘᐨ ᐃᐃᒪ ᐃᐡᐸᑎᓇᐠ 
ᒥᑭᓯᐤ ᐘᓴᓴᓂᐠ, ᑲᐃᔑᐊᐱᐨ ᐊᐊᐍ ᐊᓯᐣ ᐊᓇᒪᑲᒥᐠ 
1,600 ᑕᓱᒥᓯᐟ ᑿᔭᐠ ᐊᓇᒪᑲᒥᐠ ᑲᑭᔑᓂᐸᐏᐘᐨ᙮ ᒥᓇ 
ᑯᑕᐠ ᑲᑭᑭᒋᓀᑕᑯᐠ ᐃᑭᐍᓂᐘᐠ ᐁᐢᑯᕒ ᐊᓄᑭᓇᑲᓇᐠ 
ᐁᑭᐘᐸᒪᐘᐨ ᐅᑭᒪᑲᓇᐣ ᐁᑲ ᒪᔑ ᑲᑕᑯᔑᓄᐘᐨ ᐅᑭᒪᐠ 
ᐁᑭᐏᑕᒧᐘᐨ ᐊᓂᐣ ᐁᓀᑕᒧᐘᐨ ᒣᑿᐨ ᑲᑕᓇᓄᑭᐘᐨ 
ᐃᐃᒪ ᑭᐍᑎᓄᐠ ᑲᑕᔑᓄᑕᓯᓂᑲᓂᐘᐠ ᑲᐯᔑᐏᐣ᙮

Noront ᐃᓇᒋᑫᐘᐠ ᒋᐅᔑᑐᐘᐨ ᓄᑕᓯᓂᑫᐏᑲᒥᑯᐣ 
ᐃᐃᐍ ᒋᔑᓇᑯᑭᐣ ᒋᑭᑕᑯᓂᑲᑌᑭᐣ, ᒋᑭᒋᓀᒋᑲᑌᑭᐣ 
ᒥᓇ ᒋᐏᑕᓄᑭᓭᑭᐣ ᐃᐃᒪ ᐯᔓᐣᐨ ᑕᔑᑫᐏᓇᐣ 
ᑲᐃᔑᓇᑯᒋᑫᒪᑲᑭᐣ᙮ ᓂᓇᑕᐍᑕᒥᐣ ᒋᑭᐘᐸᑕᒪᐠ 
ᒥᓄᓭᐏᓇᐣ ᐃᐃᐍ ᑲᑐᑕᒪᐠ ᒋᐅᐣᒋ ᐏᒋᐦᐃᐍᓭᐠ ᒋᐅᐣᒋ 
ᒥᓄᔭᓂᐘᐠ ᒥᓇ ᒋᐅᐣᒋ ᒥᓄᓭᓇᓂᐘᐠ ᑲᐯᔑᓇᑯᑭᐣ 
ᐃᐡᑯᓂᑲᓇᐣ᙮ ᐅᓄᐍᓂᐘᐠ ᑲᐸᐸᒥᐘᐸᑕᐦᐃᐍᓇᓂᐘᐠ 
ᐅᐣᒋ ᐏᒋᐦᐃᐍᓭ ᒋᐏᒋᑲᑌᐠ ᒥᓇ ᒋᐘᐸᑕᐦᐃᐍᓇᓂᐘᐠ 
ᐊᔕ ᐁᓂᒪᒋᑕᓂᐘᐠ ᒋᑌᐱᓂᑲᑌᑭᐣ ᐅᓄᐍᓂᐘᐣ 
ᑲᑲᑵᑌᐱᓂᑲᑌᑭᐣ᙮

ᒪᓯᓇᐦᐃᑲᐣ 6 - ᐆᐠᑐᐳᕒ 2017

ᒪᐟ ᐁᒪᓯᓇᑭᓴᐠ ᐊᓯᐣ ᑲᑭᐅᑕᐱᓇᑲᓀᐨ ᐃᐃᒪ ᒪᐠᐹᓬᐟᐢ

ᐅᑭᒪᐠ ᑲᓂᐸᐏᐘᐨ ᐅᑭᑕᑲᒥᐠ ᒥᑭᓯᐤ ᐘᓴᓴᐣ ᑲᐃᔑᐊᐱᐨ ᔓᓂᔭᐏᐊᓯᓂᐠ ᑲᐃᓇᐱᐨ ᐊᓇᒪᑲᒥᐠ 1,600 ᑕᓱᒥᓯᐟ

ᐊᓂᐣ ᑲᑭᐅᒋᒪᒋᑕᔭᐣ ᐅᐅᒪ ᑲᓄᑕᓯᓂᑲᓂᐘᐠ ᒪᒋᑕᐏᐣ? 

ᑲᑭᐅᒋᒪᒋᑕᔭᐣ ᒣᑿᐨ ᑲᓂᐱᐠ ᑲᓄᑭᐘᐨ ᑭᑭᓄᒪᐘᑲᓇᐠ 
ᐃᐃᒪ ᑫᓬᐊᐣᐟ ᐅᕒ ᒣᑿᐨ ᐊᐦᑭᐏᐣ 1976 
ᐁᑭᐸᑭᑎᓂᑯᔭᐣ ᒋᑲᑵᒋᑐᔭᓇᐣ ᒥᔑᐣ ᐊᓄᑭᐏᓇᐣ -- 
ᑎᓄᑲᐣ ᐸᒥᒋᑫᐏᓇᐣ (ᐁᑭᓇᑕᐍᑕᑯᓯᔭᐣ ᒋᑭᓯᓇᒪᓂᐣ 
ᒥᔑᐣ ᒥᓯᐏᑲᒥᑯᐣ, ᐁᑕᓱᑭᔑᑲᐠ)᙮

ᐃᐃᐍ ᑲᑭᑐᑕᒪᐣ ᑭᔑᑭᑫᑕᐣ ᑲᑕᓇᓄᑭᓇᓂᐘᐠ 
ᓄᑕᓯᓂᑫᐏᑲᒥᑯᐠ ᑲᐏᐣ ᑎᔑᒥᓊᑕᓯᐣ, ᑭᑯᒋᑐᐣᑕᐡ 
ᑲᓇᓇᑕᐘᓯᓂᑫᓇᓂᐘᐠ ᐊᓄᑭᐏᐣ, ᒥᓇ ᑭᓴᑭᑐᐣ᙮ 
ᑯᑕᒪᑲᒥᐠ ᐁᔭᔭᔭᐣ, ᐁᓇᑲᒋᑐᔭᐣ ᐁᓇᑲᒥᑲᐠ ᐊᐦᐠᓬᐃ, 
ᐁᒧᓇᐦᐃᑫᔭᐠ, ᐁᓇᑲᒥᑲᐠ ᐊᐦᑭ ᑲᒪᓯᓇᑭᓯᑲᑌᐠ ᒥᓇ 
ᐁᐱᒧᓴᓂᐘᐠ ᑭᒥᓂᑯᐏᐢ ᒋᑭᒥᓌᔑᐠ ᐊᓄᑭᐏᐣ ᐅᐅᒪ 
ᐅᑭᑕᑲᒥᐠ᙮ ᒥᓇ ᑭᐸᐸᒥᔭᔭ ᐅᐅᐍᑎᓀᑫ ᑭᐍᑎᓄᐠ 
ᑲᓇᑕ, ᒋᐘᐸᒪᑿ ᔭᐏᔭᐠ, ᒥᑕᐦᐃ ᒋᔓᓂᔭᑫᔭᐣ ᒥᓇ 
ᒋᒥᓊᑕᒪᐣ᙮

ᑭᑭᐱᐅᑭᒪᑲᓂᐤ ᐃᐃᒪ ᒥᓯᓇᐱ ᒪᐡᑭᑯ ᐃᐡᑯᓂᑲᓂᐠ᙮ 
ᐊᓂᐣ ᑲᐃᓯᓭᐠ ᐃᐃᐍ ᑭᑕᓄᑭᐏᓂᐠ?
ᐊᐱ ᑲ ᐊᔑᑌᐱᐦᐅᑯᔭᐣ ᒋᐅᑭᒪᑲᓂᐏᔭᐣ ᒣᑿᐨ 
ᐊᐦᑭᐏᐣ 2001, ᑭᐏᒋᑐ ᐁᑭᐏᒋᐦᐊᑿ ᑯᑕᑭᔭᐣ 
ᐊᓂᔑᓂᓂᐏ ᐃᐡᑯᓂᑲᓇᐣ ᐁᐃᓇᐱᐘᐨ ᒋᑭᐏᒋᑐᐘᐨ 
ᐃᐃᒪ ᓄᑕᓯᓂᑫᐏ ᒪᒋᑕᐏᓂᐠ, ᑭᐏᒋᐦᐊᐠ ᒋᑌᐱᓇᒧᐘᐨ 
ᐏᑕᒪᑫᐏᓇᐣ ᒋᑭᐏᒋᐦᐃᑯᐘᐨ ᑲᐃᔑ ᐱᒥᑕᔑᒋᑫᐘᐨ 
ᑲᓇᓇᑕᐘᓯᓂᑫᓂᐨ ᒥᓇ ᓄᑕᓯᓂᑫᐏ ᒪᒋᑕᐏᓇᐣ᙮

ᑭᐏᒋᐦᐊᐠ ᒥᓇ ᒪᒋᑕᐏᓇᐣ ᒋᐅᔑᑕᒪᓱᐘᐨ 
ᐏᒋᐏᑎᐏᓇᐣ ᒥᓇ ᒋᐏᑕᓄᑭᒪᐘᐨ ᐊᓂᔑᓂᓂᐘᐣ 
ᒋᑭᒋᓀᒋᑲᑌᐠ, ᒋᐸᐸᒥᓯᓇᓂᐘᐠ ᒥᓇ ᑲᑭᓇ ᔭᐏᔭ ᒋᐅᐣᒋ 
ᒥᓄᓭᐘᐨ ᒪᒋᑕᐏᓂᐠ ᐊᓂ ᒪᑕᓄᑭᒋᑲᑌᐠ᙮

ᐊᓂᐣ ᐁᓇᓄᑭᔭᐣ ᐃᐃᒪ Noront?

ᑭᐊᑕᓄᑭ ᑲᐃᓇᑭᓱᔭᐸᐣ ᐊᓂᔑᓂᓂᑲᐠ ᐏᑕᓄᑭᒥᑎᐏᓇᐣ 
ᐁᑭᓇᑭᒥᑯᔭᐣ ᐊᓂᑫᐏ ᐅᑭᒪ, ᐅᑭᒪᐏᐣ ᐃᓯᓭᐏᓇᐣ᙮ 
ᑭᔭᐸᐨ ᐱᒥᑕᔑᒋᑫᒥᐣ ᐁᐸᐸᒥᓯᔭᐣ ᐃᐃᒪ ᐊᓂᔑᓂᓂᐏ 
ᑕᐏᓇᐣ, ᑎᔑᐸᐸᒥᐢ ᒣᑿᐨ ᒥᑕᐦᐃ ᑎᐸᐦᐃᑲᐣ 
ᐁᐱᒥᑕᔑᒋᑲᓂᐘᐠ ᒥᓇ ᐁᑭᒋ ᐏᒋᑲᑌᑭᐣ ᑕᔑᒋᑫᐏᓇᐣ 
ᑲᐃᓇᐱᐘᐨ ᐅᑭᒪᐏᓇᐣ ᐃᓂᐍᓂᐘᐣ ᐅᐣᒋ 
ᑲᐏᔑᒪᒋᑕᔭᐠ ᑲᐃᔑ ᑭᓂᑿᓇᑌᐠ ᐃᐡᑯᑌᐏ ᐊᐦᑭᐠ 
ᒪᒋᑕᐏᐣ᙮

ᒪᒪᑲᑌᑕᑯᐣ ᔭᐏᔭ ᑲᐃᔑᐯᔑᑯᐨ ᐅᐱᒪᑎᓯᐏᓂᐠ 
ᐅᑕᓄᑭᐏᐣ ᐁᔭᔭᐣᒋᓭᑭᐣ ᑲᓂᐊᐱᒋ ᐊᐦᑭᐘᐠ᙮ 
ᐁᐱᒪᓄᑭᔭᐣ ᐅᐅᒪ ᓄᑕᓯᓂᑫᐏᓂᐠ, ᑲᐏᐣ ᐏᑲ 
ᑲᑭᐅᐣᒋᓀᑕᓯᓇᐸᐣ ᐅᐅᐍ ᑎᓄᑲᐣ ᐊᓄᑭᐏᐣ ᒋᑭ 
ᐊᓂᑐᑕᒪᐣ ᐅᐅᒪ ᓄᑕᓯᓂᑫᐏᓂᐠ᙮

ᐊᓂᐣ ᐁᔑᐘᐸᑕᒪᐣ ᓄᑕᓯᓂᑫᐏᐣ ᐁᔑᐊᐣᒋᓭᐠ 
ᐅᑕᓇᐠ ᑲᐱ ᐊᐦᑭᐘᐠ?

ᓄᑕᓯᓂᑫᐏᐣ ᐱᔭᐣᒋᓭᐠ ᒥᑕᐦᐃ ᐊᐱ ᑲᑭᒪᑕᓄᑭᔭᐸᐣ 
ᑲᓂᐱᐠ ᐊᓄᑭᐏᐣ ᑭᑭᓄᒪᐘᑲᓂᐠ ᑲᐃᔑᐸᑭᓯᐠ ᐊᐦᑭ 
ᓄᑕᓯᓂᑫᐏᑲᒥᑯᐠ᙮ ᓄᑯᒼ ᒪᐘᐨ ᐊᐣᑿᒥᓯᒪᑲᓄᐣ ᐅᐅᒪ 
ᑲᓇᑕ ᒥᓇ ᐁᑲᓇᐘᐸᒋᑲᑌᑭᐣ ᐁᒪᓇᒋᒋᑲᑌᐠ ᐊᐦᑭᐏᓇᐣ 
ᐁᔑᐘᐸᒋᑲᑌᐠ ᒥᔑᐣ ᔭᐏᔭᐠ ᒪᐘᐨ ᐁᒥᓌᔑᐠ 
ᒥᓯᑌᑲᒥᐠ᙮ ᒥᓇ ᐁᑭᒋᓀᑕᑯᐠ, ᓄᑕᓯᓂᑫᐠ ᐅᓂᑲᓂᐡᑲᓇᐘ 
ᑲᐃᔑ ᑲᑵᐏᒋᐘᑲᓀᐘᐨ, ᒋᐏᑕᒪᐘᑲᓀᐘᐨ ᒥᓇ 
ᒋᐏᒋᐘᑲᓀᐘᐨ ᐊᓂᔑᓂᓂᐘᐠ ᑲᐃᔑ ᐱᒪᓄᑭᒋᑲᑌᐠ 
ᐃᐃᐍ ᓄᑕᓯᓂᑫᐏ ᒪᒋᑕᐏᓇᐣ ᑲᒪᑕᓄᑭᒋᑲᑌᑭᐣ᙮

ᒥᓂᑯᐠ ᐁᐸᐸᒥᓯᔭᐣ ᐅᐅᐍ ᓄᑕᓯᓂᑫᐏᐣ ᐅᐣᒋ 
ᐊᐘᔑᒣ 40 ᑕᓱ ᐊᐦᑭ᙮ ᑭᒋᓀᑕᐣ ᐁᐘᐸᑕᒪᐣ 
ᑲᐱᔑᑲᓇᐘᐸᒋᑲᑌᐠ ᐁᓂᑲᓂᐡᑭᑲᑌᐠ ᐃᐃᐍ ᑲᑐᒋᑲᑌᐠ 
ᑎᓄᑲᓇᐣ ᐱᒪᑎᓯᐏᓂᐠ, ᐊᐦᑭᐏ ᓇᑲᒋᒋᑫᐏᓂᐠ 
ᒥᓇ ᒥᓄᔭᐏᓂᐠ ᑲᔦ ᐊᐣᑿᒥᓯᐏᓂᐠ᙮ ᑎᔑᑌᐻᑕᐣ 
ᐃᓂᐍᓂᐘᐣ ᐊᓂᔑᓂᓂᐘᐠ ᑲᐃᓀᑕᒧᐘᐨ 
ᐁᐸᑭᑎᓂᑎᓱᐘᐨ ᒋᐏᒋᑐᐘᐨ ᓄᑕᓯᓂᑫᐏᐣ 
ᐅᑲᐘᐸᑕᓇᐘ ᒋᒥᓄᓭᐘᐨ ᒋᔑᒥᑲᒧᐘᐨ ᐅᑕᓂᔑᓂᓂᒥᐘ 
ᑿᔾᐠ ᒋᔑᑎᐸᐦᐊᒪᐘᑲᓀᐘᐨ ᐅᑕᓄᑭᐏᓂᐘ, 
ᒋᑭᑭᓄᒪᐘᑲᓀᐘᐨ, ᒪᒋᑕᐏᓇᐣ ᑲᐅᓇᒋᑲᓂᐘᐠ ᒥᓇ 
ᒋᐱᒥ ᐏᒋᐦᐊᑲᓀᐘᐨ ᑲᑭᓇ ᑲᐃᔑᓇᑯᑭᐣ ᐃᐡᑯᓂᑲᓂᐠ 
ᒪᒋᑕᐏᓇᐣ ᒥᓇ ᐃᔑᒋᑫᐏᓇᐣ᙮

 

Indspire Your 
Future: ᐁᑯᓀᐣ ᒥᓇ 
ᑯᑕᐠ ᑭᐣ? 
 ᐁᐅᓇᑕᒪᓱᔭᐣ ᑭᓂᑲᓂᒥᐠ ᒪᐘᐨ ᓴᓇᑲᐣ᙮ 

ᑲᑭᑲᑵᑭᑫᑕᐣ ᐊᓂᐣ ᐘᑐᑕᒪᐣ, ᐊᐣᑎᓀᑫ 
ᑫᐃᔑᐱᑎᑫᔭᐣ ᑭᑭᓄᒪᑎᐏᑲᒥᑯᐠ ᒥᓇ ᐊᐣᑎ ᑫᐅᐣᒋ 
ᑎᐸᐦᐃᑫᔭᐣ ᑭᑭᑭᓄᒪᑯᐏᓇᐣ᙮ ᐅᐅᒪ Noront, ᑭᑫᑕᒥᐣ 
ᐅᐅᐍ ᐁᓴᓇᑲᐠ ᒥᓇ ᐁᒥᑯᐡᑲᑌᑕᑯᐠ ᒥᓇ ᓂᐏᐏᒋᑐᒥᐣ᙮

ᒥᓂᑯᐠ ᑲ ᐊᐦᑭᐘᐠ 2014, ᑭᒥᑭᐍᒥᐣ ᐊᐘᔑᒣ 
$140,000 ᑲᐃᐡᐱᑭᑫᑕᓱᐘᐨ ᑭᑭᓄᒪᐘᑲᓇᐠ 
ᑲᐃᔕᐘᐨ ᑭᒋᑭᑭᓄᒪᑎᐏᑲᒥᑯᐠ, ᑳᓬᐃᐨ, ᓇᑲᒋᐏ 
ᑭᑭᓄᒪᑎᐏᑲᒥᑯᐣ ᐅᐅᒪ ᐁᐅᐣᒋ ᐏᒋᒋᑲᑌᐠ Indspire 
Building Brighter Futures: ᔓᓂᔭᐏ ᐸᑭᑎᓂᑫᐏᓇᐣ, 
ᑭᑭᓄᒪᑫᐏ ᐸᑭᑎᓂᑫᐏᐣ, ᒥᓇ ᒥᑭᐍᐏᓇᐣ᙮ ᐅᐅᐍ 
ᔓᓂᔭ ᐅᐣᒋ ᒥᓄᓭᐘᐠ ᑭᑭᓄᐦᐊᒪᐘᑲᓇᐠ ᐃᓂᐍᓂᐘᐣ 
ᑲᐅᑕᐱᓇᒧᐘᐨ ᑭᑭᓄᒪᑫᐏᓇᐣ ᑎᓄᑲᐣ ᒪᐡᑭᑭᑵᐊᓄᑭᐏᐣ, 
ᐱᒪᑎᓯᐏ ᐊᓄᑭᐏᓇᐣ, ᒪᒪᑕᐏᐊᓄᑭᐏᓇᐣ, 
ᒪᓯᓇᑌᓯᒋᑫᐏᐊᓄᑭᐏᓇᐣ, ᒪᒪᑕᐏᐱᐘᐱᑯ ᐊᓄᑭᐏᓇᐣ, 
ᑭᔑᑌᐳᐏ ᐊᓄᑭᐏᐣ, ᑎᐸᑯᓂᑫᐏ ᐊᓄᑭᐏᓇᐣ ᒥᓇ 
ᒥᑐᓀᒋᑲᓂ ᐊᓄᑭᐏᓇᐣ᙮ ᓂᐏᒋᑐᒥᐣ ᑭᑭᓄᒪᑫᐏᓇᐣ ᐊᑯᓇᐠ 
PhD ᐊᐱᒋ ᑭᑫᑕᓱᐏᓇᐣ᙮

ᑯᕒᐁᐠ ᐘᐳᐢ ᐁᐅᐣᒋᐨ ᐁᐊᐸᒪᑐᐣᐠ ᐅᑭᑌᐱᓇᐣ Indspire 
ᐅᑕᓇᐠ ᒥᑭᐍᐏᐣ ᑲᑭᑌᐱᓇᐠ ᒥᓇ ᒣᑿᐨ ᐁᑕᓇᓄᑭᐨ 
ᑐᕒᐅᐣᑐ ᐅᑭᒪᐏᐣ ᑲᑕᓇᐱᐘᐨ᙮ ᒪᐘᐨ ᑭᒋᓀᑕᒥᐣ ᐃᐃᐍ 
ᑲᑭᓇ ᑲᐃᔑ ᑲᐡᑭᑕᒪᓱᐨ᙮

ᑯᕒᐁᐠ ᐅᑭᑌᐱᓇᓇᐸᐣ Noront ᒪᒋᑕᐏᐣ ᐊᓂᔑᓂᓂᐏ 
ᒥᑭᐍᐏᐣ ᑲ ᐅᐣᒋᒥᑲᐍᓂᒪᑲᓀᐨ ᐹᓬ ᓭᒼᐳᓬ, ᐁᑯᐣᒋ 
ᔑᓂᑲᑌᐠ ᑲᑭᓂᑲᓂᐡᑲᑯᔭᐠ ᐁᑭᐅᐣᒋ ᐃᐡᑿᐱᒪᑎᓯᐨ 
ᒣᑿᐨ ᑲᑭ ᐊᐦᑭᐘᐠ 2015᙮ ᐅᐅᐍ ᒥᑭᐍᐏᐣ ᒥᓇᐘᐠ 
ᑭᑭᓄᒪᐘᑲᓇᐠ ᑲᐅᐣᒋᐘᐨ ᒪᑕᐘ ᐃᐡᑯᓂᑲᓇᐣ, ᐊᑕᐘᐱᐢᑲᐟ 
ᒥᓇ ᒥᐡᑭᑯᑲᒪᐣᐠ ᒥᓇ ᑲᔦ ᑲᑭᔑᑐᐘᐨ ᐅᑭᑭᓄᒪᑯᐏᓂᐘ 
ᐃᐃᒪᓀᑫ ᑲᑭᓂᑿᓇᑫᐠ ᐃᐡᑯᑌᐊᐦᑭᐠ ᐊᓂᔑᓂᓂᐏ 
ᑭᑭᓄᒪᑫᐏᓂᐠ (RoFATA).

ᐁᑯᓀᐣ ᐃᐃᐍ ᒥᑭᐍᐏᐣ? ᐁᒪᒪᐘᒋᑲᑌᐠ ᐃᐃᐍ 
ᑭᑭᓄᒪᑫᐏ ᒥᑭᐍᐏᐣ, ᐁᒥᑭᐘᓂᐘᐠ ᐁᐃᓇᒋᑲᓂᐘᐠ 
ᑲ ᐊᐱᒋᑭᑫᑕᓱᐨ ᔭᐏᔭ ᒥᓇ ᐁᒥᓇᑲᓀᐨ ᔓᓂᔭᓇᐣ, 
ᐁᐃᓇᒋᑲᓂᐘᐠ ᒥᓂᐠᐳᐠ ᑲᓇᑕᐍᓂᒪᐨ ᔓᓂᔭᓇᐣ ᔭᐏᔭ᙮

ᑫᓂᓯᓭᑭᐣ ᑭᐡᐳᓀᐱᐦᐃᑲᓇᐣ ᒋᑭᔑᐱᓭᐠ ᐃᐃᒪ ᓄᐯᒼᐳᕒ 1, 
2017, ᐯᐳᐍᕒᐃ 1, 2018 ᒥᓇ ᐋᑲᐢᐟ 1, 2018᙮

ᒪᓯᓇᐦᐃᑲᐣ 6 - ᐆᐠᑐᐳᕒ 2017

ᐃᔑᓂᑲᓱᐎᓐ:  
ᑭᓬᐁᐣ ᓄᓬᐊᐣ

ᐃᔥᑯᓂᑲᓂᒃ: 
ᒥᓯᓇᐱ ᒪᐡᑭᑯ ᐃᐡᑯᓂᑲᐣ

ᑲᐃᓇᓄᑭᒡ ᐅᑕᑭᓱᐎᓐ:  
ᑲ ᐊᓂᑫᐏ ᐅᑭᒪᐏᐨ, ᐅᑭᒪᐏᓇᐣ ᓇᑲᒋᒋᑫᐏᐣ 

ᒪᐠᐹᓬᐟᐢ ᑎᐯᐣᒋᑲᐣ 8: Noront ᓄᑯᒼ ᐅᓇᓇᑕᐘᐸᒋᑫᐏᐣ ᑲᑭᒥᑲᒧᐘᐨ 
(ᐊᓂᑫᐏ ᑎᐸᒋᒧᐏᐣ ᐅᑕᓇᐠ ᐸᑭᑭᓂᑲᐣ) ᐊᐦᑭᐏᓂᐠ 3 ᑲᐃᔑᐊᐱᐨ ᐊᓯᓂᐠ, ᒋᔑᒥᑭᑲᓂᐘᐠ ᒋᔑᓇᑯᓯᐨ ᑲᐃᔑᐊᐱᐨ 
ᐊᓯᓂᐠ ᑲᐃᓇᑲᓀᓯᐘᐨ᙮ ᒥᐅᐍ ᑲᐃᔑᓂᑲᑕᒪᐠ ᑲᑭᔑᒥᑭᑲᓂᐘᐠ ᒪᐠᐹᓬᐟᐢ ᐊᐦᑭᐤᓂᐠ 8 (ᑲᐏᐣ ᒋᐅᐡᑭᔑᓂᑲᒋᑲᓂᐘᐠ, 
ᑭᑫᑕᒥᐣ!)᙮ ᒥᓇ ᑕᑯ, ᑲᑭᒪᓯᓇᑭᓯᑲᑌᑭᐣ ᐊᐦᑭᐏᓇᐣ ᒣᑿᐨ ᐋᑲᐢᐟ ᒥᓇ ᓯᑌᒼᐳᕒ ᑭᔑᑭᑭᓇᐘᒋᒋᑲᓂᐘᐣ ᓂᔑᐣ 
ᑲᐃᔑᐊᐱᐘᐨ ᐊᓯᓂᐠ ᐃᐃᒪ ᐊᐱᑕ ᒪᐠᐹᓬᐟᐢ ᐊᑭᐏᓇᐣ 3 ᒥᓇ ᐊᑭᐏᐣ 1᙮

ᒥᐍ ᐁᔑᓇᑯᐠ ᐅᐅᐍ ᑯᑕᐠ ᐅᐡᑭ VMS ᒥᑭᑫᐏᓇᐣ ᐊᐱ ᒪᒋᒧᓇᐦᐃᑲᓂᐘᐠ᙮ ᒥᐍ ᐁᓇᒋᑫᔭᐠ ᒋᐱᒥ ᓇᓇᑲᒋᒋᑫᔭᐠ 
ᐃᐃᒪ ᒪᐠᐹᓬᐟᐢ ᐊᐦᑭᐏᓂᐠ ᐅᐅᐍ ᑫᑖᑿᑭᐠ ᐁᐃᓀᑕᒪᐠ ᐊᐘᔑᒣ ᒋᑭᒥᑲᐘᔭᐠ ᐅᓴᐘᐱᑯᐏ ᐘᐱᐢᑭᐏ ᐊᓯᓂᑲᓇᐠ 
ᒥᓇ ᒋᔑᓇᑯᐠ ᑭᐡᐱᐣ ᑯᑕᐠ ᐊᓯᓂᑫᐏᑲᒥᐠ ᒋᐅᔑᒋᑲᑌᐠ ᐃᐃᒪ ᑲᐃᔑᑭᓂᑿᓇᑌᐠ ᐃᐡᑯᑌᐏ ᐊᐦᑭᐠ᙮ ᐸᐱᐦᐅᐘᐠ!

 

ᐊᓄᑭᓇᑲᐣ ᐅᑎᐸᒋᒧᐏᐣ 

ᑭᐡᐱᐣ ᐊᔭᔭᐣ ᑲᑵᑌᐏᓇᐣ ᐅᐅᐍ ᐅᐣᒋ ᒥᑭᓯᐤ ᐅᒐᑊ, ᑲᑭᑲᓄᓇ: ᑫᐃᐟᓬᐃᐣ ᐯᕒᐃᐢ, ᑲᓂᑲᓂᐡᑲᐠ, ᐃᓂᓂᐏ ᐊᓄᑭᐏᐣ & ᒪᒋᑕᐏᐣ ᐱᒪᑎᓯᐏ ᐸᐸᒥᓯᐏᓇᐣ

ᒪᒋᑭᑐᐏᐣ: 807-632-8103 ᐱᐘᐱᑯᐠ: kaitlyn.ferris@norontresources.com

ᒥᑭᓯᐤ ᐅᒐᑉ


